
Profiadau o Ofal Lliniarol a Gofal Diwedd Oes yng Nghymru 
Arolwg a gynhelir gan Marie Curie

Taflen Wybodaeth 


	Teitl yr arolwg
	Profiadau o Ofal Lliniarol a Gofal Diwedd Oes yng Nghymru

	Cwestiwn Allweddol
	Beth yw'r profiad o ofal i bobl sy'n byw gyda salwch terfynol neu sy'n cefnogi pobl â salwch terfynol yng Nghymru, yn enwedig mewn perthynas â defnyddio'r Gwasanaethau Brys yn ystod deuddeg mis olaf bywyd? Beth sy’n gweithio’n dda, a beth yw’r meysydd blaenoriaeth i’w gwella?

	Gwahoddiad
	Fe’ch gwahoddwn i gymryd rhan mewn arolwg ar-lein. Cyn i chi benderfynu cymryd rhan, mae'n bwysig eich bod chi’n deall pam mae'r arolwg yn cael ei gynnal a beth fydd yn digwydd. Cymerwch amser i ddarllen yr wybodaeth ganlynol yn ofalus a'i thrafod, a thrafod cymryd rhan, gydag eraill os dymunwch.




1. Pwy sy'n trefnu ac yn ariannu'r arolwg?
Mae'r arolwg hwn yn cael ei drefnu a'i ariannu gan Dîm Marie Curie Cymru 

2. Beth yw pwrpas yr arolwg?
Y pwrpas yw deall profiadau pobl dros 18 oed sy'n byw gyda salwch terfynol neu sy'n cefnogi eraill sydd â salwch terfynol yng Nghymru, yn enwedig mewn perthynas â'r defnydd o Wasanaethau Brys, er mwyn sicrhau bod pawb yn cael y profiad gorau posibl o ofal diwedd oes.
3. At bwy mae'r arolwg wedi’i anelu?
Rydym yn gwahodd pobl dros 18 oed sydd wedi cael eu heffeithio gan salwch terfynol i gymryd rhan yn yr arolwg hwn. Mae hyn yn cynnwys pobl sy’n:

· byw gyda salwch terfynol ar hyn o bryda allai fod yn derbyn gofal lliniarol neu ddiwedd oes neu beidio
· cefnogi neu ofalu am rywun sy’n byw gyda salwch terfynol –
boed yn deulu, ffrindiau, gwirfoddolwyr, neu weithwyr proffesiynol iechyd a gofal cymdeithasol
· teulu neu ffrindiau rhywun sydd wedi marw o salwch terfynol yn y 2 flynedd diwethaf.
Mae gennym ddiddordeb mawr mewn clywed barn pobl o'r holl grwpiau hyn.

4. Oes rhaid i mi gymryd rhan?
Nac oes, mae eich cyfranogiad yn gwbl wirfoddol. Gallwch roi'r gorau i gymryd rhan ar unrhyw adeg, heb roi rheswm. Bydd unrhyw ddata rydych chi wedi'i roi yn yr arolwg hyd at y pwynt hwnnw yn cael ei ddileu ac ni fydd yn cael ei gynnwys yng nghanfyddiadau'r arolwg.
5. Beth fydd yr arolwg yn ei gynnwys?
Bydd tua 20 cwestiwn yn yr arolwg a dylai gymryd tua 15-20 munud i’w gwblhau. Mae'r cwestiynau wedi'u strwythuro'n bennaf i roi ystod o ddewisiadau, gydag ambell gwestiwn agored i chi rannu mwy am eich profiad. Mae'r cwestiynau yn canolbwyntio ar eich profiad personol o fyw gyda salwch terfynol neu ofalu am rywun sydd â salwch terfynol, y gofal rydych chi/nhw yn ei gael, a'ch barn chi am yr hyn y gellir ei wneud i wella gofal i'r rhai sy'n agosáu at ddiwedd eu hoes a'r rhai sy'n eu cefnogi nhw. Mae gan yr holl gwestiynau ddewis ‘Mae’n well gen i beidio â dweud’.
6. Oes cymorth ar gael?
Os oes angen cymorth arnoch i gwblhau'r arolwg ar-lein, os yw'n well gennych fersiwn bapur, neu os hoffech arweiniad dros y ffôn – gan gynnwys mewn gwahanol ieithoedd, anfonwch e-bost at Lynne.Hughes@mariecurie.org.uk

7. Beth yw manteision cymryd rhan?
Bydd eich mewnbwn yn helpu i dynnu sylw at yr hyn sy'n gweithio'n dda, yn ogystal â meysydd blaenoriaeth i'w gwella, o fewn gwasanaethau lliniarol a gofal diwedd oes. Felly, bydd yn ein galluogi i lywio a darparu argymhellion i'r rhai sy'n gyfrifol am lunio a gwneud penderfyniadau ynghylch gofal lliniarol a gofal diwedd oes i bobl Cymru. Yn y pen draw, byddwch yn helpu i sicrhau bod mwy o bobl yn cael y gofal a'r gefnogaeth orau bosibl ar ddiwedd oes, sy’n adlewyrchu’r hyn sydd bwysicaf iddyn nhw.
8. Beth yw'r anfanteision a'r risgiau posibl o gymryd rhan?
Wrth gwblhau'r arolwg bydd gofyn i chi fyfyrio ar eich profiadau eich hun o fyw gyda salwch terfynol a chael mynediad at ofal, neu o brofedigaeth – os ydych chi’n dweud beth oedd profiadau rhywun a fu farw. Gall hyn eich atgoffa o brofiadau emosiynol. Os oes angen unrhyw gymorth arnoch ar ôl cwblhau'r arolwg, gallwch gysylltu â Llinell Gymorth Marie Curie ar 0800 0902309. Mae ar agor o ddydd Llun i ddydd Gwener 8am-6pm, a dydd Sadwrn 11am-5pm. Bydd ein tîm hyfforddedig o weithwyr proffesiynol a gwirfoddolwyr yno i wrando arnoch a'ch cyfeirio i'r cyfeiriad cywir.
9. Beth fydd yn digwydd i ganlyniadau'r arolwg?
Bydd canlyniadau'r arolwg hwn yn cael eu defnyddio i nodi materion a blaenoriaethau allweddol ar gyfer gofal lliniarol a gofal diwedd oes yng Nghymru yn y dyfodol. Byddwn yn rhannu'r canfyddiadau – a allai gynnwys ymatebion, data a dyfyniadau unigol (pob un ohonynt yn ddienw) gyda'r rhai sy'n gyfrifol am ddarparu gofal lliniarol a gofal diwedd oes yng Nghymru, gan eu galw i ymgorffori set o argymhellion yn eu strategaethau, eu cynlluniau a'u cynigion gwasanaethau. Byddwn hefyd yn cyhoeddi adroddiad cryno, a fydd ar gael i'r cyhoedd ar ein gwefan.  

10. A fydd raid i mi rannu fy manylion personol?
Mae’r arolwg hwn yn ddienw ac ni fydd yn ofynnol i chi rannu eich enw na manylion cyswllt ar unrhyw adeg.
Fodd bynnag, fel rhan o'r arolwg byddwn yn gofyn i chi rannu rhywfaint o wybodaeth bersonol amdanoch chi eich hun, ac os ydych chi'n cefnogi rhywun, yr unigolyn rydych chi'n gofalu amdano, neu sydd wedi marw. Mae hyn yn cynnwys:
· Ardal a rhan gyntaf cod post yr unigolyn sy'n byw gyda salwch terfynol neu sydd wedi marw. Bydd hyn yn rhoi cyfle i ni ddarparu argymhellion sydd wedi'u targedu ymhellach i arweinwyr gofal iechyd mewn gwahanol rannau o Gymru.
· Gwybodaeth ddemograffig am yr unigolyn sy'n byw gyda salwch terfynol neu a fu farw, gan gynnwys oedran, ethnigrwydd, iaith, hyd cyfnod yn y DU, crefydd, rhyw,
rhywioldeb ac anabledd. Rydym yn gofyn y cwestiynau hyn er mwyn deall sut mae profiadau pobl yn wahanol ledled Cymru.
Ar ddiwedd yr arolwg, gofynnir i chi hefyd a fyddech chi'n fodlon rhannu mwy am eich profiadau trwy gymryd rhan mewn cyfweliad un-i-un neu drafodaeth grŵp. Os oes gennych chi ddiddordeb, byddwn yn gofyn i chi lenwi ffurflen ar-lein ar wahân neu anfon e-bost at Lynne.Hughes@mariecurie.org.uk
Bydd hyn yn sicrhau nad yw eich ymatebion arolwg yn gysylltiedig â'ch gwybodaeth gyswllt.
11. A fydd fy ymatebion yn ddienw?
Byddant. Gan nad ydym yn casglu eich enw na manylion cyswllt, bydd yr wybodaeth a gasglwn amdanoch yn ystod yr arolwg yn ddienw ac ni ellir ei defnyddio i'ch adnabod, na'i phriodoli i chi. Gofynnwn i chi beidio â chynnwys unrhyw wybodaeth yn yr arolwg a allai ddangos pwy ydych chi nac unrhyw un arall (e.e. enw eich meddyg neu hosbis leol). Sylwer, oherwydd natur anhysbys yr arolwg, ni fyddwn yn gallu ymateb i chi ar unrhyw faterion na chwestiynau penodol y gallech eu codi wrth gwblhau'r arolwg. Os hoffech gysylltu â ni yn uniongyrchol, e-bostiwch Lynne.Hughes@mariecurie.org.uk
12. Beth fydd yn digwydd i'r Data Personol a beth sy'n digwydd i'r data ar ddiwedd y prosiect ymchwil?
Bydd eich data yn cael ei gadw yn amgylchedd gwarchodedig Marie Curie a chael ei brosesu cyhyd ag y bydd ei angen ar gyfer y prosiect ymchwil. Os gallwn gadw’r data personol rydych chi'n ei roi yn ddienw neu o dan ffugenw, byddwn yn gwneud hynny a byddwn yn ymdrechu i brosesu data personol cyn lleied ag y bo modd. Bydd yr holl wybodaeth a gesglir yn ystod y prosiect yn cael ei chyfuno, ac ni fydd neb yn cael ei enwi mewn adroddiad na chyhoeddiad.  Unwaith y bydd y prosiect wedi'i gwblhau, byddwn yn gwaredu'r data electronig yn unol â pholisi diogelu data Marie Curie, o fewn 5 mlynedd. Bydd recordiadau sain yn cael eu dileu ar ôl trawsgrifio.
13. Sut fydd data yn cael ei rannu?
Bydd Marie Curie yn cyhoeddi adroddiad sy'n cyflwyno data cyfunol o'r arolwg a fydd yn cael ei rannu ag arweinwyr gofal iechyd yng Nghymru.  Byddwn hefyd yn cyhoeddi adroddiad cryno, a fydd ar gael i'r cyhoedd ar ein gwefan.  
14. Hysbysiad Preifatrwydd Diogelu Data Lleol
Gallwch weld polisi preifatrwydd Marie Curie yma: https://www.mariecurie.org.uk/privacy  Os ydych chi'n poeni sut mae eich data personol yn cael ei brosesu, neu os hoffech gysylltu â ni ynglŷn â'ch hawliau, cysylltwch â Marie Curie yn y lle cyntaf drwy DPO@MarieCurie.org.uk.
15. Beth os bydd rhywbeth yn mynd o'i le?
Os hoffech wneud cwyn am y prosiect neu os oes gennych unrhyw bryderon, cysylltwch â Marie Curie drwy anfon e-bost at Lynne.Hughes@mariecurie.org.uk
Os ydych chi'n teimlo nad yw eich cwyn wedi'i thrin yn foddhaol, gallwch gysylltu â Thîm Cwynion canolog Marie Curie drwy anfon e-bost at complaints@mariecurie.org.uk

16. Pwy yw tîm y prosiect hwn?
Marie Curie – Cymru

	Lynne Hughes
	Pennaeth y Rhaglen Trawsnewid Diwedd Oes (Cymru)

	Michelle Vermeulen
	Swyddog Ymchwil ac Ymgysylltu

	Jon Antoniazzi
	Cyfarwyddwr Cyswllt Polisi a Materion Cyhoeddus (Cymru)

	
	

	
	







17. Cysylltwch am ragor o wybodaeth
Os oes gennych unrhyw gwestiynau am y prosiect hwn, cysylltwch ag Arweinydd y Prosiect Lynne.Hughes@mariecurie.org.uk


Diolch am ddarllen y Daflen Wybodaeth hon ac am ystyried cymryd rhan yn yr arolwg hwn.

